
REGLUGERÐ 

fyrir vatnsveitu Eyrarbakkahrepps. 

1. gr. 
Hreppsnefnd Eyrarbakkahrepps hefur einkaleyfi til reksturs vatnsveitu og sölu 

vatns á því svæði, er hún nær yfir. 

2. gr. 
Hreppsnefnd Eyrarbakkahrepps hefur á hendi yfirstjórn vatnsveitunnar og 

sér um fjárreiður og bókhald. 

3. gr. 
Vatnsveitunefnd, sem kosin er af hreppsnefnd til 4 ára í senn, skipuð 3 að- 

almönnum og jafnmörgum til vara, búsettum á Eyrarbakka, annast öll framkvæmda- 
störf, viðhald og endurbætur vatnsveitunnar, í samráði við oddvita og hrepps- 
nefnd, sem ákveður þóknun vatnsveitunefndar. 

Að einróma tillögu vatnsveitunefndar getur hreppsnefnd ákveðið að ráða sér- 
stakan umsjónarmann til að annast framangreind störf í þágu veitunnar, ásamt 
öðrum störfum, er honum kunna að verða falin. 

4. gr. 
Hverjum húseiganda er rétt að tengja hús sín við vatnsveituna, og hlíta þeim 

reglum um greiðslu stofngjalda sem reglugerðin setur. 

ð. gr. 
Hreppsnefnd annast lagningu heimæða frá aðalveitunni að vatnsinntökum 

íbúðarhúsa, greiðir allan kostnað við þær og annast viðhald þeirra. 
Hverjum húseiganda ber að greiða kostnað við tengingu heimæðar við vatns- 

lögn sína, og einnig fyrir vatnslögn að útihúsum. Enginn má án leyfis leggja vatns- 
æðar frá aðalveitu eða heimæðum vatnsveitunnar. 

Skylt er hverjum húseiganda að tilkynna tafarlaust ef leki kemur að vatns- 
æðum, eða útbúnaði þeirra er ábótavant. 

Enginn má eyða vatni að óþörfu, né setja aflvélar í samband við vatnsveitu- 
kerfið án leyfis. Óheimilt er að taka vatn úr brunahönum veitunnar. 

6. gr. 
Skylt er þeim, sem nota vatn úr vatnsveitunni, að fara eftir fyrirmælum ráða- 

manna veitunnar um efni, lagningu og viðhald vatnsæða sinna, og annað það sem 
lýtur að vatnslögnum í og við hús þeirra. 

Heimilt er umsjónarmönnum veitunnar að fara um hús og lóðir vatnsnotenda 
til þess að athuga vatnslagnir os gera þær ráðstafanir í þágu vatnsveitunnar, sem 
þeir telja nauðsynlegar. Loka má fyrir vatn meðan hreinsun og viðgerð fer fram 
á geymum eða æðum veitunnar, erða skal slíkt tilkynnt fyrirfram, ef þess er kostur. 

7. gr. 
Heimilt er að loka vatnsæðum fyrir þeim, sem vanrækja að tilkynna bilanir 

á pípum eða tækjum, eyða vatni að óþörfu eða greiða ekki vatnsskatt eða stofn- 
gjald á réttum gjalddaga. 

Fullan vatnsskatt ber að greiða fyrir þann tíma, sem vatnsæðar eru lokaðar.

8. gr. 
Skylt er hverjum manni að láta af hendi land og landsafnot í þarfir vatns- 

veitunnar, og þola þær eignakvaðir, óhagræði og takmarkanir á afnotarétti, sem 
vatnsveitan kann að hafa í för með sér, enda komi fullar bætur fyrir samkvæmt 

mati, ef ekki næst samkomulag. 

9. gr. 
Hver sá, sem veldur skaða eða skemmdum á vatni eða veitukerfi, greiði fullar 

fébætur, auk sekta, nema þyngri refsing liggi við að lögum. 

10. gr. 
Af öllum húseignum á veitusvæðinu, sem sérmetnar eru til fateignamats og 

vatni er veitt i eða úr næst til vatnsæða, skal greiða vatnsskatt, er nemi 1% einum 

af hundraði af fasteignamatsverði árlega. Auk þess skal greiða fastagjald, kr. 
1000.00 af hverri húseign árlega. Séu fleiri en ein íbúð í sama húsi, greiðist árlega 
kr. 1000.00 af hverri íbúð. 

11. gr. 

Fyrir önnur vatnsnot skal greiða sem hér segir: 

Fyrir vatn í steypu, af hverri notaðri sementst. „................0..0.0... kr. 1.00 
Fyrir gripi, þar sem vatn er leitt í hús: 

a. Fyrir hvern nautgrip, sem inni er að vetri .............0..00.00.0..0. — 30.00 
b. Fyrir hvert hross, sem inni er að vetri ............0.000 000... — 20.00 
c. Fyrir hverja sauðkind, sem inni er að vetri ............0..00.0.0.00. — 1.00 

Heimilt er að leggja vatnsskatt á hverja skrásetta bifreið á Eyrarbakka, ef 
aðstaða er til þvottar. 

Fyrir önnur vatnsnot, svo sem til veitingareksturs, þvottastöðva bifreiða, skipa, 
iðnaðarfyrirtækja, fiskvinnslustöðva, Vinnuhælisins á Litla-Hrauni eða hvers ann- 
ars sem ekki er sérstaklega til tekið í reglugerðinni, skal greiða samkvæmt samn- 
ingi við yfirstjórn vatnsveitunnar. Leita þarf staðfestingar ráðherra á slíkum samn- 
ingum. 

12. gr. 
Hreppsnefnd er heimilt að breyta vatnsgjöldum samkvæmt reglugerð þessari 

um allt að 50% til hækkunar eða lækkunar, bæði í heild og einstökum liðum, fyrir 
eitt ár i senn. 

13. gr. 
Heimilt er að krefja hvern aðila, sem fær tengda heimæð frá aðalveitu, um 

allt að kr. 5000.00 — fimm þúsund kr. — í stofngjald. 
Eindagi stofngjalds er sá dagur, þegar tenging er framkvæmd. 

14. gr. 
Hreppsnefnd getur krafist þess, að tillögu vatnsveitunefndar, að fyrirtæki og 

aðrir vatnsnotendur greiði vatnsskatt eftir mæli. Ber þá hverjum vatnsnotenda að 
greiða andvirði vatnsmælis, uppsetningu og viðhald svo og vatnsskattinn sjálfan, 

eftir nánari ákvörðun hreppsnefndar, að fenginni staðfestingu ráðherra. 

15. gr. 
Gjalddagi vatnsskatts skal vera 1. janúar ár hvert og greiðist skatturinn í 

einu lagi fyrir liðið ár. Greiðist vatnsskatturinn ekki á réttum gjalddaga, falla á 
hann dráttarvextir. Vatnsskattinn má einnig taka lögtaki og er hann tryggður 
með lögveði i eigninni næstu tvö ár eftir gjalddaga með forgangsveði fyrir hvers 
konar samningsveði eða aðfararveði. 

Reikningsár vatnsveitunnar er almanaksárið og skulu reikningar hennar end- 

urskoðaðir af endurskoðendum hreppsins árlega, og skulu fylgja hreppsreikn- 

ingum ár hvert. 

16. gr. 

Brot gegn reglugerð þessari varða sektum allt að kr. 5000.00 — fimm þúsund 

krónum — nema þyngri refsing liggi við að lögum. 
Mál út af reglugerð þessari skulu sæta meðferð opinberra mála. 

Reglugerð þessi, sem samin er og samþykkt af hreppsnefnd Eyrarbakkahrepps, 

staðfestist hér með samkvæmt vatnalögum nr. 15 20. júní 1923, sbr. lög nr. 93 5. 

júní 1947 um aðstoð til vatnsveitna, til þess að öðlast gildi þegar í stað og birtist 

til eftirbreytni öllum þeim, sem hluta eiga að máli. 

Félagsmálaráðuneytið, 2. ágúst 1967. 

Magnús Jónsson. 
  
Hallgrímur Dalberg. 

Nr. 119. 4. ágúst 1967. 
SAMÞYKKT 

um forkaupsrétt Ísafjarðarkaupstaðar á fasteignum á kaupstaðarlóðinni. 

Samkvæmt heimild í lögum nr. 22 frá 23. júní 1932, um forkaupsrétt kaup- 

staða og kauptúna á hafnarmannvirkjum o. fl., hefur bæjarstjórn Ísafjarðar gert 

eftirfarandi samþykkt: 
Ísafjarðarkaupstað er áskilinn forkaupsréttur á eftirgreindum fasteignum á 

kaupstaðarlóðinni: 
1. Eftirtaldar eignir Kaupfélags Ísfirðinga: 

Lóð nr. 8 við Aðalstræti (norðurhluti). Hús og lóð nr. 10 við Aðalstræti. 

Hús og lóð nr. 12 við Aðalstræti (norðurhluti). 

Við Sundstræti: Fiskreitur, sláturhús, Ísafoldarbúð, geymsluhús og hjall- 

ur, olíustöð Olíufél. hf. og K. Í., „Hvíta pakkhús“ og lóð, Wardslóð. Bryggjuhús 

og bryggja við Aðalstræti. 

2. Lóð og húseign Bjarna Gunnarssonar og Ólafs Sigurðssonar, nr. 8 við Aðal- 

stræti. 

3. Lóð og aðrar fasteignir nr. 9 við Aðalstræti, eign hf. Munins. 
4. Lóð nr. 11 við Aðalstræti, eign Knattspyrnufél. Vestri. 
5. Lóð nr. 12 við Aðalstræti, eign Kristjáns Kristjánssonar (suðurhluti). 

6. Lóð nr. 13 við Aðalstræti, eign Jóns Kristjánssonar og Hinriks Guðmunds- 

sonar. 
7. Lóð nr. 15 við Aðalstræti, eign Valdemars Veturliðasonar, Ellerts Eiríksson- 

ar, Guðmundar Gíslasonar og Haralds Aspelund. 

8. Húseign nr. 20 við Aðalstræti, eign Ásu Grímsson og Ásgeirs Sigurðssonar. 
9. Húseign nr. 21 við Aðalstræti, eign Gests Loftssonar. 

0. Húseign nr. 25 við Aðalstræti, eign Magnúsar Elíassonar og Ágústs Péturs- 

sonar, Marsellíusar Bernharðssonar og Sveinbjörns Sveinbjörnssonar. 

11. Húseign og lóð nr. 10 við Brunngötu, eign Ólafs Gunnarssonar og Guðbjarts 

Ásgeirssonar o. fl.


